
				এই পাতাটির মুদ্রণ সংশোধন করা প্রয়োজন। 
করিয়া থাকেন। পিতা ৰলিয়াছিলেন যে, তাহার জীবনে তিনি দুইবার এই সত্য প্রত্যক্ষ করিয়াছিলেন । একবারকার কথা তিনি আমাকে বলিয়াছিলেন, আর একবারকার তাহার বলিবার সুযোগ হয় নাই, অথবা আমার শুনিবার সৌভাগ্য ट्रश्न माझे ।
একবারকার কথা কি তাহা বলিতেছি । কার্য্য হইতে অবসর গ্রহণের কিছুকাল পুকের, ঢাকায় তুমুল মোকদ্দমা বাধিল।। ঢাকার তাৎকালিক নবাব গণি মিয়ার বিরুদ্ধে তাহার কতিপয় জ্ঞাতি বৰ্গ বহুতর টাকার দাবিতে একটি দেওয়ানি মোকদম উপস্থিত করিলেন। মোক দমার বিবরণ আমি দিব না ; দিবার প্রয়োজনও নাই। আসল কথা এষ্ট যে, বার্দীর পক্ষ হীনবল, দরিদ্র, পরমুখাপেক্ষী । বাদী প্রতিবাদীর আজি জবাবের ভঙ্গি দেখিয়া, পিতা মনে মনে বুঝিলেন যে, বাদীগণ অর্থহীন সুতরাং বিপন্নও বটে। কিন্তু ন্যায়বিচারে, সুবিচারে, সম্ভবত তাহাদিগকে হারিতে হইবে । এই ধারণা মনে উদয় হওয়ায়, তিনি আপনাকে মহা বিপন্ন মনে করিলেন । বিপদ এই যে, লোকে ত সুবিচার, অবিচার দেখিবে না, লোকে লক্ষ মুখে ব্যক্তি করিবে যে, গঙ্গাচরণবাবু যাইবার সময় বেশ খাইবার মাছ করিয়া গেলেন । এক লক্ষ্য হউক, দুই লক্ষ হউক, নিশ্চয় তিনি উৎকোচ গ্রহণ করিয়াছেন। সুতরাং বাদীগণের মনোরথ ব্যর্থ হইবার যতই সম্ভাবনা হইতে লাগিল, তােতই তিনি আপনাকে বিপন্ন মনে করিতে লাগিলেন । শেষে এক দিন নিশীথে নিভৃতে, শুদ্ধমনে, যুক্ত-করে বিপদভঞ্জন ভগবানের শরণাপন্ন হইলেন । হঠাৎ অবসাদের অন্ধকারের মধ্যে, যেন সুস্নিগ্ধ আলো উদ্ভাসিত হইল । সুমধুর অভয়বাণী যেন তাহার কর্ণে ঘোষিত হইল। আনন্দে হৃদয় পরিপূরিত হইল । এতক্ষণ নিদ্রা হয় নাই, নিদ্রাভিভুত হইলেন। পরদিন প্রাতে শরীর-মন যেন সরল, সহজ। ভার যেন চলিয়া গিয়াছে। কিছুক্ষণ পরে ঢাকায় টেলিগ্রাফ পৌছিল, DS DSBDD tLBEuDD BDBBBDB uBDDBLLLJYSS S tCDBS DBDBBuu HD DBBDBDu “ইহাকে দিয়াই আমার বিপদ কাটাইতে হইবে।”
যথাসময়ে ছোটলাট আসিলেন। কমিশনার, জজের পর, পিতা তাহার সহিত বোটাসে একাকী দেখা করিলেন । তিনি আদরে পিতাকে তাহার কামরায় বসাইলেন। একথা সে কথার পর বলিলেন “আপনি যেন আমাকে কিছু বলিবেন বলিবেন মনে হইতেছে।” পিতা উত্তরে বলিলেন “বলা কহা আর কি ? নবাব বাড়ির মোকদ্দমা আপনাকে মিটাইয়া দিয়া যাইতেই হইবে।” ছোটলাট বলিলেন “নিশ্চয়,’ হইলও তাই। বিপদবারণ বিপদ হইতে রক্ষা করিলেন । ছোটলাট তিন দিন থাকিয়া মোকদ্দমা মিটাইয়া দিয়া কলিকাতা চলিয়া গেলেন ।
যত কাল পদস্থ ছিলেন, পিতা সকল স্থানেই সকল শ্রেণীর সহিত মিশিতেন,

